ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	13.01.2023թ.

	
	№ 01/11-1/478-2023

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացում կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն։


	2. Կադաստրի կոմիտե
	12.01.2023թ.

	
	№ ՍԹ/359-2023

	Դիտողություններ և առաջարկություններ չունի։
	Ընդունվել է ի գիտություն։

	3․ ՀՀ Արարատի մարզպետարան
	13.01.2023թ.

	
	01//00147-2023

	   Հայաստանի Հանրապետության կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» N 286 որոշման մեջ փոփոխություն կատարելու մասին ՀՀ կառավարության որոշման նախագիծը ներկայացվել է համայնքների ղեկավարների քննարկմանը: 
   Նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	4․ ՀՀ Գեղարքունիքի մարզպետարան
	09.01.2023թ.

	
	01//0080-2023

	    «Հայաստանի Հանրապետության կառավարության 2001 թվականի ապրիլի 12-ի     N 286 որոշման մեջ փոփոխություն կատարելու մասին» ՀՀ կառավարության որոշման նախագիծը քննարկվել է ՀՀ Գեղարքունիքի մարզպետարանի համապատասխան ստորաբաժանումների ղեկավարների և մասնագետների  մասնակցությամբ:            
     Նախագծի վերաբերյալ  առաջարկություններ չունենք:
	Ընդունվել է ի գիտություն։

	5․ ՀՀ Վայոց Ձորի մարզպետարան
	05.01.2023թ.

	
	01/15.2/0102-2023

	Տեղեկացնում ենք, որ ՀՀ կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» N 286 որոշման նախագծի մեջ փոփոխություններ կատարելու մասին  քննարկվել է մարզպետարանում համայնքների ղեկավարների հետ համատեղ: 
         ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն։

	6․ ՀՀ Լոռու մարզպետարան
	13.01.2023թ.

	
	01/108,3,2/00231-2023

	Լոռու մարզի  համայնքների  ղեկավարների հետ  քննարկվել է «ՀՀ կառավարության 2001թ. ապրիլի 12-ի N286  որոշման մեջ լրացումներ կատարելու մասին» որոշման նախագիծը, ինչի վերաբերյալ մեր կարծիքը դրական է:
	Ընդունվել է ի գիտություն։

	7․  ՀՀ Սյունիքի մարզպետարան
	13.01.2023թ․

	
	01//00195-2023

	Հայտնում ենք, որ ՀՀ Սյունիքի մարզպետի աշխատակազմում և համայնքներում քննարկվել է «Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առկա են նկատառումներ, մասնավորապես.
	Մինչ այժմ Հայաստանի Հանրապետության կառավարության 2001 թվականի ապրիլի 12-ի N 286 որոշմամբ հաստատված «Պետական (համայնքային) սեփականություն հանդիսացող հողամասի կառուցապատման իրավունքի տրամադրման մասին» պայմանագրի օրինակելի ձևի 9․2․ կետը նախատեսում է․ «Կառուցապատման իրավունք ունեցող անձը պայմանագրով իր ստանձնած պարտավորությունների պատշաճ կատարման դեպքում պայմանագրի ժամկետն ավարտվելուց հետո այլ անձանց նկատմամբ` նույն տարածքի կառուցապատման իրավունքի (օգտագործման) նոր պայմանագիր կնքելու նախապատվության իրավունք ունի»։ 
	Կարծում ենք, որ նպատակահարմար չէ պայմանագրի օրինակելի ձևից վերոնշյալ դրույթի հանումը, այլ անհրաժեշտ է նախատեսել կառուցապատման իրավունք ունեցող անձի համար նոր պայմանագիր՝ այդ թվում գույքի վարձակալության մասին պայմանագիր, կնքելու նախապատվության իրավունք, «կառուցապատման իրավունքի (օգտագործման) նոր պայմանագիր» բառերը փոխարինելով «վարձակալության (օգտագործման) նոր պայմանագիր» բառերով, քանի որ ընդհանուր առմամբ բուն նպատակը կառուցապատողի համար առավել նպաստավոր պայմանների սահմանումն է։ Միաժամանակ հաշվի առնելով նաև այն հանգամանքը, որ կառուցապատողը հողամասի կառուցապատման պայմանագրի գործողության ողջ ժամկետում կատարում է անբաժանելի ներդրումներ կամ հավակնում է քաղել որոշակի օգուտներ, իսկ կառուցապատման ժամկետի ավարտից հետո կառուցապատողի կատարած անբաժանելի բարելավումները չեն հատուցվում, այլ օրենքի ուժով համարվում են հողամասի սեփականատիրոջ սեփականությունը։ Այսինքն՝ որոշակի ձևով վատթարացնում են անձի դրությունը, սպասելիքները։ Ուստի առաջարկում ենք նախագծի 1-ին կետը խմբագրել և կառուցապատողին՝ պայմանագրի ժամկետն ավարտվելուց հետո այլ անձանց նկատմամբ` վերապահել նույն տարածքը օգտագործելու /վարձակալելու/ նախապատվության իրավունք, եթե սեփականատերը մտադիր է կառուցապատված հողամասը տրամադրել այլ անձի՝ վարձակալության:
	Միաժամանակ սահմանել, որ որոշմամբ հաստատված օրինակելի պայմանագրով նախապատվության իրավունքը գործում է միայն այն դեպքում, երբ կառուցապատման իրավունք ունեցող անձը պատշաճ է կատարել պայմանագրով իր ստանձնած պարտավորությունները:
	Պայմանագրի օրինակելի ձևի 9-րդ կետը (վերնագիրը) նախատեսում է «Պայմանագրի փոփոխումը, լուծումը, դադարումը և երկարաձգումը», սակայն դրա 9.1.-րդ կետը սահմանում է միայն պայմանագրի պայմանների փոփոխումը, դրա լուծումը և դադարումը, որոնք կատարվում են կողմերի համաձայնությամբ։ 
	Առաջարկում ենք ՀՀ կառավարության 2001 թվականի ապրիլի 12-ի N 286 որոշմամբ հաստատված «Պետական և համայնքային սեփականություն հանդիսացող հողամասերի կառուցապատման իրավունքի տրամադրման մասին» պայմանագրի օրինակելի ձևի 9․1-րդ կետը լրացնել և այն շարադրել հետևյալ խմբագրությամբ․ «Պայմանագրի պայմանների փոփոխումը, դրա լուծումը, դադարումը և երկարաձգումը կատարվում են կողմերի համաձայնությամբ», որպեսզի կառուցապատման իրավունք ունեցող անձի կողմից պայմանագրի ժամկետը երկարաձգելու իր մտադրության մասին սեփականատիրոջը տեղեկացնելու պարտականությունը չմեկնաբանվի որպես լոկ ձևական բնույթ կրող պարտականություն:
	Չի ընդունվել։
Հայաստանի Հանրապետության կառավարության 2001 թվականի ապրիլի 12-ի N 286 որոշման (այսուհետ՝ Որոշում) կարգավորման առարկան հանդիսանում է պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրումը։ Հետևաբար կառուցապատման իրավունքով տրամադրված հողամասում կառուցված կամ ստեղծված շինությունները նախկին կառուցապատողին վարձակալության իրավունքով տրամադրելու հարցը դուրս է վերոնշյալ որոշման կարգավորման առարկայից։

	8․ ՀՀ Տավուշի մարզպետարան
	13.01.2023թ.

	
	01//00124-2023

	«Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ կատարելու մասին» Կառավարության որոշման նախագծի վերաբերյալ, առաջարկում եմ պետական (համայնքային) սեփականություն հանդիսացող հողամասի կառուցապատման իրավունքի տրամադրման մասին պայմանագրի 9.2 կետը ոչ թե հանել, այլ շարադրել հետևյալ բովանդակությամբ.
Կառուցապատման իրավունք ունեցող անձը սույն պայմանագրով իր ստանձնած պարտավորությունների պատշաճ կատարման դեպքում պայմանագրի ժամկետն ավարտվելուց հետո այլ անձանց նկատմամբ` նույն տարածքի կառուցապատման իրավունքի (օգտագործման) նոր պայմանագիր կնքելու նախապատվության իրավունք ունի, եթե տարածքը կառուցապատված է և առկա է ավարտական ակտ:
	Չի ընդունվել։
Հայաստանի Հանրապետության հողային օրենսգրքի 81-րդ հոդվածի 2-րդ մասի համաձայն՝ պետությանը, համայնքներին սեփականության իրավունքով պատկանող և պետական, համայնքային սեփականություն հանդիսացող շենքերով, շինություններով զբաղեցված հողամասերը չեն կարող հանձնվել վարձակալության:
	«Գույքի նկատմամբ իրավունքների պետական գրանցման մասին» օրենքի 38-րդ հոդվածի 1-ին մասի համաձայն՝ հողամասի կառուցապատման իրավունք ունեցող անձի կողմից այդ հողամասում կառուցված կամ ստեղծված շինությունների նկատմամբ կառուցապատման իրավունք ունեցող անձի տիրապետման և օգտագործման իրավունքի պետական գրանցման վրա չեն տարածվում սույն օրենքի 7-րդ հոդվածի 4-րդ մասով սահմանված կանոնները:
	Նույն մասի 2-րդ պարբերության համաձայն՝ սույն մասի առաջին պարբերությամբ նախատեսված շինությունների նկատմամբ կառուցապատման իրավունք ունեցող անձի իրավունքների պետական գրանցման համար հիմք հանդիսացած իրավահաստատող փաստաթղթերը հիմք են այդ շինությունների նկատմամբ հողամասի սեփականատիրոջ դիմումով սեփականության իրավունքի պետական գրանցման համար:
[bookmark: _GoBack]	Նշված իրավական ակտերի վերլուծությունից հետևում է, որ համայնքի կամ պետության սեփականություն հանդիսացող հողամասում կառուցված շինությունն օրենքի ուժով հանդիսանում է համայնքի կամ պետության սեփականությունը, ուստի հողամասի կառուցապատման իրավունքի տրամադրման ժամկետի ավարտով համայնքի կամ պետության սեփականություն հանդիսացող հողամասը՝ ծանրաբեռնված լինելով շինությամբ, չի կարող կրկին տրամադրվել կառուցապատման իրավունքով։

	9․ ՀՀ Արագածոտնի մարզպետարան
	13.01.2023թ.

	
	01/5.1/00128-2023

	«Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ փոփոխություններ կատարելու մասին» ՀՀ կառավարության որոշման նախագիծը քննարկվել է ՀՀ Արագածոտնի մարզի համայնքների ղեկավարների հետ: Համայնքների ղեկավարների կողմից առարկություններ չեն ներկայացվել։
ՀՀ Արագածոտնի մարզպետարանը որոշման նախագծի վերաբերյալ նույնպես առարկություններ և առաջարկություններ չունի:
	Ընդունվել է ի գիտություն։

	10․ ՀՀ Շիրակի մարզպետարան
	11.01.2023թ.

	
	01//00142-2023

	«Հայաստանի Հանրապետության կառավարության 2001 թվականի ապրիլի 12-ի № 286 որոշման մեջ լրացումներ կատարելու մասին» ՀՀ կառավարության որոշման նախագիծը քննարկվել է մարզի համայնքների ղեկավարների հետ։
Քննարկման արդյունքում որոշման նախագծի վերաբերյալ առարկություններ և առաջարկություններ չունենք։
	Ընդունվել է ի գիտություն։

	11․  ՀՀ Կոտայքի մարզպետարան
	13.01.2023թ.

	
	01/12/00238-2023

	<<ՀՀ կառավարության 2001թ. ապրիլի 12-ի թիվ 286 որոշման մեջ փոփոխություն կատարելու մասին>> ՀՀ կառավարության որոշման նախագիծը քննարկվել է ՀՀ Կոտայքի մարզի համայնքների ղեկավարների հետ:
Որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։

	12․ ՀՀ Արմավիրի մարզպետարան
	12.01.2023թ.

	
	01/7/00145-2023

	Հայտնում եմ Ձեզ, որ  ՀՀ  Արմավիրի մարզպետարանում քննարկվել է «Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ կատարելու մասին» Կառավարության որոշման նախագծի փաթեթը, որի վերաբերյալ առաջարկություններ չկան:
	Ընդունվել է ի գիտություն։

	13․ Երևանի քաղաքապետարան
	06.02.2023թ.

	
	01/17230-23

	Դիտողություններ և առաջարկություններ չունի։ա
	Ընդունվել է ի գիտություն:



	14․ Քաղաքաշինության կոմիտե
	11․01․2023թ․

	
	01/11.3/175-2023

	«Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկում եմ որոշման 2-րդ կետով հաստատված՝ պետական (համայնքային) սեփականություն հանդիսացող հողամասի կառուցապատման իրավունքի տրամադրման մասին պայմանագրի օրինակելի ձևի 9.2 կետում «կառուցապատման  իրավունքի» բառերը փոխարինել «շահագործման  իրավունքի» բառերով, հիմք ընդունելով այն փաստը, որ կառուցապատում իրականացրած անձը հետագայում կարող է նաև հանդես գալ որպես նշված կառույցի շահագործող:

	Չի ընդունվել։
Հայաստանի Հանրապետության կառավարության 2001 թվականի ապրիլի 12-ի N 286 որոշման (այսուհետ՝ Որոշում) կարգավորման առարկան հանդիսանում է պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրումը։ Հետևաբար կառուցապատման իրավունքով տրամադրված հողամասում կառուցված կամ ստեղծված շինությունները նախկին կառուցապատողին շահագործման իրավունքով տրամադրելու հարցը դուրս է վերոնշյալ որոշման կարգավորման առարկայից։

	15․ Արդարադատության նախարարություն
	10․02․2023թ․

	
	//7097-2023

	
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


«Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք: 

	Ընդունվել է ի գիտություն:



